
Die voorblad illustrasie vir die Oloff die Seerower Reeks is deur Al-
sagteware gegenereer, wat die narratief verryk. Hierdie boek word vir
die eerste keer in Afrikaans in e-boek formaat vrygestel.

Die kopiereg vir hierdie storie is voorbehou en mag nie in geheel of
gedeeltelik herdruk of versprei word sonder die uitgewer se skriftelike
toestemming nie. Herdrukking sluit enige elektroniese of meganiese
vorm in, soos e-boeke, fotokopiéring, skryf, opname op band, of enige
ander manier om inligting te stoor of toegang daartoe te verkry. Alle
karakters en gebeurtenisse in hierdie storie is suiwer fiktief en het geen
verbintenis met enige lewende of oorlede individue nie.

OPSOMMING

Die seile van die Indian Lark bult vol in die wind naby die Kaap se
verraderlike kus. Aan boord droom die Hertog van Hampden van sy
hereniging met sy dogter Margaret na vyf jaar as onderkoning in Indié.
Min weet Kaptein Leigh van die koninklike fortuin wat in die Hertog
se kajuit versteek 1€. Hul hoop op ’'n veilige tuiskoms word egter
verbrysel toe twee kaperskepe uit die niet verskyn, een die berugte
Albatros, aangevoer deur die genadelose Javert. 'n Desperate seeslag
volg, maar die Indian Lark is nie opgewasse nie. Te midde van
kruitdamp en chaos veg die Hertog dapper, maar sy skip word
oorweldig en hulle val in seerowershande.

Die lot van die Hertog en die verlore skat bereik die ore van Oloff van
Wagenaar, die man bekend as Oloff die Seerower, wie se reputasie hom
vooruit snel maar wie se ware aard min mense ken. Gedryf deur ’n
belofte aan Margaret en sy eie stryd teen die seerower plaag, word hy
ingetrek in ’n dodelike soektog na die waarheid en die fortuin wat nou
in die hande van die moorddadige Javert en sy trawante mag wees.
Verraad en gevaar skuil om elke draai terwyl Oloff en sy manne die
genadelose Javert jag langs die Afrika-kus, 'n jaagtog wat hulle diep in
vyandige gebied lei. 'n Verslete mantel word Oloff se skild en sy skerp
verstand sy wapen in 'n lewensgevaarlike kat-en-muis-speletjie.

Met slim planne en waaghalsige vermommings infiltreer hy die vyand
se geledere, ontrafel hy die geheim van ’n bloedbevlekte kaart, en berei
hy voor vir ’n finale konfrontasie waar die skat begrawe 1€. Die
spanning neem toe terwyl Oloff sy strikke stel, wetende dat een
verkeerde beweging nie net sy eie lewe nie, maar ook die van sy lojale
bemanning en die hoop van Margaret kan kos. Kan Oloff se sluwe spel
Javert se mag breek en sal hy die fortuin opspoor en red? Of sal die prys
van goud betaal word met meer as net bloed? Die antwoord Ié versteek,
dieper as enige seerowerskat.



UITTREKSEL

Oloff voel heeltemal tevrede. Hy het fyn dopgehou dat Javert geeneen
van sy manne tussen die bosse instuur om agter om Oloff hulle te sluip
nie. Hy het hom ook gewaarsku dat sodra hy sien dat hulle dit doen, hy
doelbewus die verkeerde plek sal aandui.

En Oloff het volle vertroue in sy reéling. Hierdie seerower sal sy lewe
nie opoffer om Oloff uit die weg te ruim nie. Hy sal sy deel van daardie
skat wil hé, maar hy sal dit nooit kry voordat hy Oloff nie losgesny het
nie. Vind Javert-hulle die koffers en die seerower hardloop nader
onderwyl Oloff nog vasgebind is, sal Hendrik hom skiet.

Javert se oé flits na Hendrik en terug na Oloff. Oloff kan raai dat hy
besig is om die afstand te oordeel. Maar blykbaar stel dit Javert gerus.

“Ek waarsku jou, Oloff,” begin Javert snydend, maar Oloff val hom in
die rede.

“Dit word laat,” s€ hy bars. “Hou jou manne almal daar in die middel
van die kol. Ek sal vir jou skree waar die plek is.”

Tien minute later styg n stofwolk in die lug op. Op die plek waar Oloff
die heel eerste keer die merk met sy hak gemaak het, grawe hulle vir al
wat hulle werd is.

Af en toe kyk Oloff na die seerower langs hom. Die man hou die
bedrywigheid daar voor hulle angstig dop.

'n Halfuur gaan verby. Dan is daar 'n harde uitroep en die rumoer wat
skielik losbars, dui onweerlegbaar aan dat hulle die koffers gevind het.



20. DIE VERSLETE MANTEL
Hoofstuk 1

“As ek maar net een ekstra mas met drie seile gehad het!” roep kaptein
Leigh van die Indian Lark uit.

“Sal dit miskien help as ek my sakdoek styf teen die wind hou?”
verneem die Hertog van Hampden ewe hulpvaardig langs hom.

Kaptein Leigh kyk na sy passasier. Die geestige aanmerking is syns
insiens besonder onvanpas op hierdie oomblik. Hy antwoord nie. Hy
kyk weer na die bollende seile bo hom en die Britse vlag wat aan die
mastop wapper. As hy Engeland ooit veilig bereik, sal hy die res van sy
lewe daaraan wy om 'n metode te ontwikkel waardeur n skip oor die
water aangedryf kan word deur 'n krag, n energie, wat verstelbaar is en
tot groter vaart aangewend kan word sodra dit nodig is. Nou is hy
afhanklik van die wind en dit is menslik onmoontlik om die wind
sterker te laat waai. Elke stukkie seil is gespan en steeds kom die twee
skepe wat pas op die skim verskyn het, met onverbiddelike sekerheid
nader.

Geen wonder dus dat die onverstoorde glimlag op die lippe van die
middeljare edelman hom ietwat teen die krop stuit nie. Hampden
behoort die erns van hul omstandighede te besef, want Leigh het hom
reeds meegedeel dat dit kaperbote is wat op hulle afstuur.

Maar ten spyte daarvan dat die kaptein die Hertog reeds ses weke lank
aan boord het en dat hulle daagliks in mekaar se geselskap verkeer het,
elke maaltyd saam genuttig het, misgis hy hom om te dink dat die ander
onverskillig is. Die Hertog is bewus van wat moontlik vir hulle voorlé.
Hy is net so teleurgesteld soos die kaptein dat hulle in hierdie stadium
van hul reis, toe hul gemeen het dat die grootste gevaar agter die rug is,
die ongeluk moet tref. Die seerowers beperk hul bedrywighede
gewoonlik tot die Straat van Madagaskar en die Indiese Oseaan. Hier
aan die suidelikste deel van die kus van Afrika met die Kaap die Goeie

Hoop maar 'n paar dae ver, is dit maar selde dat 'n kaper sy verskyning
maak.

Maar die Hertog het 'n nugtere verstand. Met praktiese berusting het hy
geleer om die dinge te aanvaar wat nie verander kan word nie. As n
seeslag dan voor die deur &, moet dit met kalmte, oorleg en vasberade
durf aangepak word. En hy het nie een keer nie, maar dikwels reeds
getoon dat hy sy man in 'n geveg kan staan. Heel waarskynlik is hy een
van die weinige koloniale aanstellings wat gedurende die afgelope jare
op verdienste en nie om politieke redes gedoen is nie.

As onderkoning van die Britse besittings in Indié, het die Hertog van
Hampden hom knap van sy taak gekwyt. Met sy besadigde raad wat hy
met n swaard in sy kragtige regterhand kon staaf, het hy menige Indiese
Prins en Maharadja bevriend.

Sonder gedagte aan beloning het dit tog gebeur dat hy so ryklik oorlaai
is met geskenke dat hy nou na vyf jaar na sy geboorteland terugkeer met
twee ysterbeslane koffers in sy kajuit waarin n koninklike fortuin
opgesluit is.

En wat kaptein Leigh miskien ook nie besef nie, is dat die Hertog met
verlange uitsien na die herontmoeting met sy dogter wat hy vyf jaar laas
gesien het.

Margaret is nou twintig.

Toe sy vyftien was, was daar reeds min aan die koninklike hof wat met
haar skoonheid kon kers vashou.

Sy het die sagte oé en gelaatstrekke van haar moeder wat so vroeg in
haar lewe dood is, maar met trots onthou die Hertog die vuur in haar
blik en die fermheid van haar lippe en ken wat sy van hom geérf het.
Want selfs op vyftigjarige leeftyd toon die Hertog nog maar net 'n paar
grys haartjies langs sy slape en is sy vel glad met die aantreklikheid van
'n veel jonger man.

“Herken jy hulle?” verneem hy nou bedaard van die kaptein wat die

kapers deur n verkyker dophou.

“U praat asof ek al vantevore al met hulle kennis gemaak het,” antwoord
Leigh effens droog.

(13)

“n Ervare kaptein, soos jy,” werp die Hertog met sy fyn glimlag tee, ““n
veteraan van hierdie roetes het tog seker dikwels al hierdie
ondervinding deurgemaak?”’

“n Paar keer, hoogheid,” erken Leigh. “Maar selde was ek alleen en
selde was hulle in die meerderheid. Niemand kon voorsien het dat
hierdie teenspoed ons sal tref nie. Maar dit blyk nou dat ons n
oordeelsfout begaan het om die twee begeleidende skepe reeds by
Algoabaai te laat omdraai.”

“Dit is gedane sake,” merk die Hertog op. “Jy behoort hierdie voorval
as 'n uitdaging te beskou, Leigh. Jy erken dat die voordeel nog altyd in
jou guns was. Kom ons kyk wat ons nou kan doen.”

“Dit wil my voorkom,” begin die kaptein ernstig en hy weier om
opgebeur te word, “dat u nie heeltemal besef...”

“Vervlaks, man!” val die Hertog hom in die rede. “As ons nie kan
weghardloop nie, moet ons veg. Doen dit minstens met 'n geloof in jou
onoorwinlikheid.” Hy glimlag. “As jy my sal verskoon, gaan ek my nou
slaggereed maak.”

“Hoogheid,” keer die kaptein hom verskrik. “Dit was my opdrag om u
in Indié te gaan haal. Dit is my plig om u veilig in Londen te besorg. Ek
sal u moet versoek om na u kajuit te gaan totdat die gevaar verby is.”

Met sy hand op die ronde knop van die stut van die kantreling waar die
trap van die kompanjiedek af na die middeldek gaan, aanskou die
Hertog die kaptein met 'n geduldige, toegewende glimlag. Dan skud hy
sy kop amper berustend.

“My liewe vriend,” sé hy bedaard. “Jy het my pas meegedeel dat hulle
in die meerderheid is. Wil jy jou magte ook nog verswak? Ek kan jou

8



verseker dat dit nie my eerste veld- of seeslag sal wees nie. EK het nog
nooit agter die linies geskuil nie. Ek sal binnekort terug wees.”

Met n ligte tred wat die gesonde toestand van sy liggaam aandui en die
wakkerheid van spiere wat in goeie oefening verkeer, draf hy met die
trap af na sy kajuit. Teen die kantreling van die middeldek staan die
matrose en seesoldate. Angstig kyk hulle oor die uitgestrekte deinings
na die twee naderende skepe wat met die blote oog nou duidelik sigbaar
is. Teen die toulere op klouter talle reeds na die dwarsmaste sodat hulle
gereed kan wees om die seile te verstel en groter beweeglikheid aan die
skip te verleen wanneer die aanval plaasvind.

Die Hertog glimlag. Elke druppel van sy adellike bloed pols met die
durf en moed van sy voorvaders deur sy are. Van almal aan boord sal
sy verlies die grootste wees indien hulle in seerowerhande moet val.
Van almal aan boord sal sy verset die kragtigste wees.

In sy private kajuit trek hy die geborduurde satynbaadjie uit. Hy ruk die
krawat van sy nek af en skop die hoéhakskoene met die silwer gespes
uit. Dan knoop hy 'n sterk leeronderbaadjie oor die satyn hemp en vou
die sykante om sy gewrigte in en rol die lang moue van sy hemp op. Hy
steek twee pistole in die met goud versierde lyfband en trek twee ligte
plathak sandale aan. Aan sy sy hang 'n lang, blink rapier los in die skede.

Hy loer in die spieél en ruk die pruik van sy kop af. Hy stoot sy swart
hare effens reg en glimlag. Dan staan hy terug en aanskou die breé
slaapbank teen die skot. 'n Kombers is onder die matras ingevou, maar
hy trek dit uit sodat dit aan die kant afhang tot op die vloer. Dit sal die
koffers versteek. Moontlik word hulle nie raakgesien nie en daar is altyd
die moontlikheid van berging indien die skip gekerker moet word, want
dalk is dit nie te diep nie. Hy is 'n sterk swemmer. Twee myl skep vir
hom nie te veel van n probleem nie, mits hy nie gewond word nie, en
daar natuurlik nie haaie in die omtrek is nie.

Met 'n wakker blik en 'n vaste tred keer hy terug na die kompanjiedek.
Op daardie oomblik roep kaptein Leigh na die bootsman en beveel dat

9



die kanonne in gereedheid gebring moet word. Luid sing die bootsman
die bevel deur 'n valluik na die loopdek.

Die twee kapers is minder as 'n halfmyl van die Indian Lark af.
Kaptein Leigh staan met die verkyker voor die 00g.
“Enige verdere nuus?”” verneem die Hertog.

“Ja.” Leigh laat die verkyker sak. Hy leun met sy hande op die relings.
“Die een is die Albatros,” s€ hy mismoedig. “Ek kan die kaptein ook
herken. Dis 'n seerower met die naam van Javert. Sowat 'n jaar gelede
het hy drie van ons alleen aangedurf. Daar is glo geen perke aan sy
roekeloosheid nie.”

“Wat het toe gebeur?” vra die Hertog belangstellend.

“Hy 1is roekeloos, maar darem nie onverskillig nie,” antwoord Leigh.
“Hy het so n paar skote op ons gelos en toe maar padgegee.” Hy sug.
“Maar ek het al baie van hom gehoor. EK moet jou dit s, hoogheid,
daar is seker net een seerower wat ek meer vrees as hierdie Javert.”

“En die?”

“Hulle noem hom Oloff die Seerower. Ek het nog net van hom gehoor,
maar hy is glo die magtigste van hulle almal.”

Die Hertog lag. Hy klop Leigh op die skouer.

“Nou kyk daar!” roep hy uit. “Hoe dankbaar moet ons nie wees nie. Ons
toestand kon veel slegter gewees het.”

Leigh skud maar net sy kop. Sy oé dwaal mismoedig na die seile met
hul beperkte vermoé en dan weer na die kapers wat soos springende
tornyne oor die deinings nader snel.

'n Halfuur later is daar kruitflitse in die voorste geskutpoort van die
Albatros. Amper gelyktydig knal die skoot en dan plas die koeél skuins
voor die boeg van die Indian Lark.

“Nogal parmantig,” merk die Hertog op. “Wat verwag hulle? Moet ons
stilhou en hulle aan boord neem?”

Kaptein Leigh s€ niks. Dit is nie nodig om 'n bevel te gee nie, want hulle
kan tog niks doen om vinniger te vaar nie.

Die Albatros se maste beweeg stadig agter die Indian Lark verby. En
dan swaai albei kapers in 'n parallelle koers totdat hulle weerskante van
die Indian Lark voortvaar. Hulle bly egter buite trefafstand.

“Dit wil my voorkom asof hulle ons begeleide gaan doen,” sé die
Hertog. “Miskien het ons die vriendelike gesindheid van hierdie mense
onderskat, Leigh.”

Die kaptein maak 'n ergerlike gebaar oor sy skouer en roep na die
stuurman. “Hou koers!”

“Kaptein!” kom dit luid oor n afstand van die Albatros.

“Haal julle seile in. Laat ons aan boord kom en julle sal met jul skip en
jul lewens ongedeerd daarvan afkom.”

“n Redelike voorstel,” s€¢ die Hertog kalm, maar sonder om hom
daaraan te steur, gryp kaptein Leigh sy roepbuis.

“Dankie vir die inligting!” bulder hy. “Ons sal egter verkies om ons eie
diskresie te gebruik!”

Stadig trek die twee kapers voor hulle uit. Dan swenk albei na binne.
Dit is duidelik dat hulle die Indian Lark wil voorkeer, maar ook sal hulle
binne 'n paar minute in 'n posisie wees om ’n sarsie te los wat die Indian
Lark skuins van voor af sal tref. Die Engelse skip sal die kanonvuur nie
kan beantwoord nie aangesien haar kanonne na weerskante toe ver agter
die kapers verby korrel.

“Swenk na stuurboord!” roep Leigh.

Die skip hel oor na bakboord en met 'n draai kies hulle koers na die kus
se kant toe. Van die middeldek af skreeu die bootsman op die matrose

in die touwerk. Die toue kraak deur die katrolle en die seile swaai skeef
om die wind uit die nuwe rigting te vat.

Die Hertog knik goedkeurend. Leigh is nie onnosel nie. Deur hierdie
beweging kom hy nie alleen tussen die twee kapers uit nie, maar as hy
aanhou land toe sal dit vir hulle mettertyd nie meer moontlik wees om
hom van albei kante af te betrek nie.

Die reaksie van die kapers is so vinnig dat dit amper wil voorkom asof
hulle Leigh se taktiek verwag het. Die een wat aan die stuurboordkant
was, vat sy draai korter en skaars 'n oomblik later vaar hy vlak by die
Indian Lark verby.

'n Dreuning skud deur die lug. Die twee skepe het tegelyk 'n volle laag
op mekaar gevuur. Die bloed stoot vinniger deur sy are toe hy n
gapende skeur in die kant van die kaper sien. Op dek is 'n stuk van die
kantreling weg en die deel van die agtermas bokant een van die kapers
hang skeef in die toue. Maar die Indian Lark het nie ongeskonde
daarvan afgekom nie. Dit lyk amper asof die skot van die voorkasteel
met 'n reuse hand weggevee is. Die boegspriet is nie meer waar dit n
rukkie gelede was nie en die twee lang voorseile fladder in die wind.

As dit maar al was! Die Albatros, wat aan die linkerkant van die Indian
Lark was, het saamgedraai land se kant toe. Nou skiet die kaper vlak
agter sy susterskip verby en dit lyk amper asof Javert van plan is om die
Indian Lark met die skerp boeg in die sy te stamp. Maar dit is nie die
geval nie. Skaars dertig tree van hulle af swenk hy parallel met die
Indian Lark. Dit lyk asof die hele kant van die skip in 'n rookdamp
verswelg word toe 'n volle laag op daardie kort afstand dreun. En Javert
kon dit waag om so naby te kom, want met die sarsie wat die Indian
Lark 'n rukkie vantevore afgeskiet het, is die kanonne aan daardie kant
nog nie weer gelaai nie.

Die Hertog het plat geval op die dek. Duim van hom af slaan die
massiewe, versplinterde agtermas neer en die dekplanke in die
omgewing spaander uitmekaar. Versigtig loer die Hertog oor die

